AN SGEALAIDHE

Bhi teach agus gabhaltas beag talmhan i Roisin a’ tSamha ag athair Phadraic Mhic
Dhonnchadha (Pat Willy). Bhi an saoghal go dona san am a raibh Padraic ina phaiste tri
mblian. Bhiothas ag cur daoine go Meireaca in aisge, daoine a bhi toileambhail ar dhul ann.
Dhiol Liam Mac Donnchadha a rabh aige i Roisin a'tSamha, chuir sé cuid da chlann inghean i
sgoil do dhilleachtai sa gClochan agus d’imthigh sé go Meireaca ar an imirce ioctha. Thug sé
in éinfheacht leis a bhean, aon inghean amhain agus Padraic. Chuadar go Pittsburg agus
chomhnuigheadar annsin dha bhliain go leith.

Thainigeadar abhaile arist. Badh é an tsiocair a bhi ag an athair Meireaca a fhagail, bhuail an
ghrian é. Nuair a thainigeadar abhaile chuireadar futha i dtigh le dreathair déibh i Roisin
a'tSamha. Ni raibh aon talamh aca ach ag ioc conacra de réir na bliana né go raibh Liam
caillte agus Padraic ina stocach maith. Bhi cuid den Choillin ina chommon san am. D’eirigh
mathair Phadraic agus é féin amach la agus chruinnigheadar coghnamh gur thogadar teach
ar cholbha an chommon sa gCoillin. Bhi an t-agent, Robinson, as baile agus niorbh fhéidir an
dlighe a chur ortha go dteagadh sé ar ais.

Nuair a thainig Robinson abhaile hinnsigheadh dé. Labhair Mairtin O Loideain leis agus
sgriobh na sagairt chuige ag iarraidh air gabhaltas a thabhairt do mhathair Phadraic. Cé go
mba ProtastUnach a bhi ann bhi géilleadh mor do na sagairt aige. Thainig sé go dti an Coillin
agus chonaic sé an teach. D'fag sé an bhaintreabhach ann agus leag sé punt ciosa uirthe.

Bhi an teach beag céadhna ag Padraic gur chuir sé ceann slinne uirthe anuraidh agus ta sé
anois ina theach daingean. Ta sé togtha ar an leic. Ta leac mhor gan fod uirthe én dorus
fiche slat amach go dti an bdthar. Thios faoi'nteach ar a’ taobh thiar dtuaidh ata an
gabhaltas beag. Droch-thalamh ach go bhfuil sé glanta, saothruighthe aige. Creidim go
bhfuil acra fatai curtha aige an samhradh seo. Nibhionn féarach a dhdthain aige agus ta
garrdhanta ceannuighthe aige le haghaidh na bo san Aird.

Bhi Padraic a’dul ar sgoil go raibh sé dha bhliain déag d'aois. Ni rabh maighistir ariamh aige
a rabh Gaedhilg aige. Ni rabh maighistir Gaedhilge i sgoil na hAirde go dtainig an
Puirséalach até anois i mBéal an Chlair an fear a bhisan Aird roimh Sheén O Concubhair. T4
cail na beirte i bhfad le Gaedhilge. Is iomdha buachaill agus cailin ata curtha ‘un colaiste ag
O Conchubhair.

Sé fearacht na nGaedhal uile é ag muinntir Phadraic. Ta sgaipeadh ortha, cuid acai
Meireaca. T4 dreifiUr a bhi i Meireaca posta i dTir Eoghain, agus i go maith sa saoghal. Ta
Padraic ar an gCoillin, inghean leis i Meireacd, inghean eile ina cailin aimsire ag maighistir
sgoile i gCo. Mhonachain. Ta paisti 6ga aige a dul ar sgoil fos.

